
1 статья. Пыртны «Коми Республика мутасын меставывса тӧдчанлуна мупытшса участокъясӧн вӧдитчан юкӧнын ӧткымын юалӧм  йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2012, 6 №, 144 ст.; 34 №, 783 ст.; 2013,   37 №, 702 ст.; 2015, 4 №, 29 ст.; 26 №, 362 ст.; 2017, 27 №, 484 ст.; 2019,     7 №, 86 ст.; 2020, 10 №, 141 ст.) татшӧм вежсьӧмъяс:
1. 1 да 2 статьяяс гижны тадзи:
«1 статья. «Му пытшкӧс йылысь» Россия Федерацияса Оланпаслӧн 101 статьяын 7, 8 да 10 пунктъяс серти меставывса тӧдчанлуна мупытшса участокъясӧн вӧдитчан инӧд сетан подувъясӧн лоӧны: 
1) Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органлӧн (водзӧ ‒ уполномочитӧм Коми Республикаса олӧмӧ пӧртысь власьт орган):
мупытшса озырлун перйӧмкӧд абу йитчӧм меставывса да дінму тӧдчанлуна мупытшса сооружениеяс стрӧитӧм да найӧс уджӧдӧм могысь мупытшса участокъяссӧ геология боксянь туялӧм да налысь шогманлунсӧ донъялӧм могысь да (либӧ) мупытшса озырлун перйӧмкӧд абу йитчӧм меставывса да дінму тӧдчанлуна мупытшса сооружениеяс стрӧитӧм да найӧс уджӧдӧм могысь меставывса тӧдчанлуна мупытшса участокӧн вӧдитчан инӧд сетӧм йылысь помшуӧм;
восьса куйлӧдын паськыда тӧдса мупытшса озырлун корсьӧм да перйӧм могысь сэк, кор паськыда тӧдса мупытшса озырлунлысь куйлӧд корсьӧм да донъялӧм могысь мупытшса тайӧ участоксӧ геология боксянь туялысь му пытшкӧсӧн вӧдитчысьӧн индӧма сійӧс восьтӧмсӧ, меставывса тӧдчанлуна мупытшса участокӧн вӧдитчан инӧд сетӧм йылысь помшуӧм, кӧні эм паськыда тӧдса мупытшса озырлунлӧн куйлӧд да кутшӧмӧс пыртӧма меставывса тӧдчанлуна мупытшса участокъяслӧн лыддьӧгӧ, мый вынсьӧдӧма уполномочитӧм Коми Республикаса олӧмӧ пӧртысь власьт органӧн, канму контракт серти татшӧм участоклысь му пытшкӧссӧ геология боксянь туялігӧн мупытшса участок кыдзи;
юридическӧй кывкутысьӧн (операторӧн) меставывса тӧдчанлуна мупытшса участокын уджалӧм могысь, кутшӧмӧн вӧдитчан инӧдсӧ дугӧдӧма кадысь водз, меставывса тӧдчанлуна мупытшса участокӧн дженьыд кадӧ (ӧти воӧдз кадколастӧ) вӧдитчан инӧд сетӧм йылысь помшуӧм;
паськыда тӧдса мупытшса озырлун куйлӧдъяс корсьӧм да донъялӧм могысь му пытшкӧссӧ геология боксянь туялӧм могысь меставывса тӧдчанлуна мупытшса участокӧн вӧдитчан инӧд сетӧм йылысь помшуӧм, кутшӧмӧс пыртӧма меставывса тӧдчанлуна мупытшса участокъяслӧн лыддьӧгӧ, мый вынсьӧдӧма уполномочитӧм Коми Республикаса олӧмӧ пӧртысь власьт органӧн;
муувса ва корсьӧм да донъялӧм могысь геология боксянь туялӧм могысь, муувса ва корсьӧм да перйӧм могысь либӧ муувса ва корсьӧм да донъялӧм, сійӧс корсьӧм да перйӧм могысь му пытшкӧссӧ геология боксянь туялӧм могысь меставывса тӧдчанлуна мупытшса участокӧн вӧдитчан инӧд сетӧм йылысь помшуӧм;
паськыда тӧдса мупытшса озырлун корсьӧм да перйӧм могысь, кутшӧм колӧ ӧтув вӧдитчан автомашина туйяс стрӧитӧм, выльмӧдӧм, капитальнӧя дзоньталӧм, дзоньталӧм да видзӧм серти уджъяс вӧчӧм могысь, кутшӧмъясӧс збыльмӧдӧны индӧм уджъяс вӧчӧм вылӧ гражданскӧй-инӧда сёрнитчӧмъяс подув вылын, кутшӧмъясӧс кырымалӧма «Канму да муниципальнӧй коланлунсӧ могмӧдӧм вылӧ тӧвар, уджъяс, услугаяс ньӧбан юкӧнын контракт система йылысь» Федеральнӧй оланпас либӧ «Торъя сикас юридическӧй кывкутысьясӧн тӧвар, уджъяс, услугаяс ньӧбӧм йылысь» Федеральнӧй оланпас серти, аукцион нуӧдтӧг меставывса тӧдчанлуна мупытшса участокӧн вӧдитчан инӧд сетӧм йылысь помшуӧм, кӧні эм паськыда тӧдса мупытшса озырлун;
муувса ва перйӧм могысь, кутшӧмӧн вӧдитчӧны сад вӧдитысь абу коммерческӧй товариществоясӧс да (либӧ) градвыв пуктас вӧдитысь абу коммерческӧй товариществоясӧс юан ваӧн могмӧдӧм либӧ техническӧй ваӧн могмӧдӧм могысь, меставывса тӧдчанлуна мупытшса участокӧн вӧдитчан инӧд сетӧм йылысь помшуӧм;
2) уполномочитӧм Коми Республикаса олӧмӧ пӧртысь власьт органӧн лӧсьӧдӧм аукционса комиссиялӧн мупытшса озырлун корсьӧм да перйӧм могысь либӧ му пытшкӧссӧ геология боксянь туялӧм, мупытшса озырлун корсьӧм да перйӧм могысь, мый збыльмӧдӧны ӧтлаӧдӧм лицензия серти, аукционлӧн бӧртасъяс серти меставывса тӧдчанлуна мупытшса участокӧн вӧдитчан инӧд сетӧм йылысь, а «Му пытшкӧс йылысь» Россия Федерацияса Оланпаслӧн 131 статьяын кӧкъямысӧд юкӧнӧн урчитӧм случайын мупытшса индӧм участокӧн вӧдитчан инӧдсӧ мортлы, кодлӧн заявкаыс лӧсялӧ Россия Федерацияса индӧм Оланпаслӧн корӧмъяслы да юӧртӧм аукционлӧн условиеяслы, либӧ аукционӧ дзик ӧти пырысьлы сетӧм йылысь помшуӧм;
3) му пытшкӧссӧ геология боксянь туялӧм могысь уполномочитӧм Коми Республикаса олӧмӧ пӧртысь власьт органӧн кырымалӧм канму контракт.
2 статья. Меставывса тӧдчанлуна мупытшса участокъясӧн вӧдитчан инӧд вылӧ аукцион нуӧдӧм йылысь, аукционса комиссияӧ пырысьяс йылысь помшуӧмсӧ примитӧ уполномочитӧм Коми Республикаса олӧмӧ пӧртысь власьт орган.».
2. 3 статьяын: 
1) сизимӧд абзац гижны тадзи:
«меставывса тӧдчанлуна мупытшса участокъясӧн вӧдитчӧм вылӧ лицензияяс оформитан, канмусянь пасъян да сетан пӧрадок, меставывса тӧдчанлуна мупытшса участокъясӧн вӧдитчӧм вылӧ лицензияясӧ вежсьӧмъяс пыртан пӧрадок, меставывса тӧдчанлуна мупытшса участокъясӧн вӧдитчӧм вылӧ лицензияяс выльысь оформитан пӧрадок урчитӧм;»;
2) содтыны татшӧм сюрӧса выль ӧкмысӧд абзац:
«дінмуын геология боксянь канму контроль (дӧзьӧр) йылысь положение вынсьӧдӧм;»;
3) дасӧд абзац гижны тадзи:
«паськыда тӧдса мупытшса озырлун куйлӧдъяс перйӧм серти техническӧй проектъяс, мупытшса озырлун перйӧмкӧд абу йитчӧм меставывса да дінму тӧдчанлуна мупытшса сооружениеяс стрӧитӧм да уджӧдӧм серти техническӧй проектъяс, гӧраса перъянінъяс, бурӧвӧй скважинаяс да мукӧд сооружение, кутшӧмъяс йитчӧмаӧсь меставывса тӧдчанлуна мупытшса участокъяс серти му пытшкӧсӧн вӧдитчӧмкӧд, бырӧдӧм да тупкылӧм серти техническӧй проектъяс сӧгласуйтӧм;»;
4) содтыны татшӧм сюрӧса выль дас кыкӧд абзац:
«канму власьт федеральнӧй органъяскӧд ӧтув Коми Республика мутасын мупытшса канму фондӧн веськӧдлӧм;»;
5) дас коймӧд абзац гижны тадзи:
«Коми Республикаса Веськӧдлан котырлысь тайӧ статьяын индӧм уджмогъяссӧ Коми Республикаса Веськӧдлан котыр пӧртӧ олӧмӧ ачыс либӧ (тайӧ статьяса ӧкмысӧд абзацын индӧм уджмог кындзи) уполномочитӧм Коми Республикаса олӧмӧ пӧртысь власьт орган.».

2 статья. Тайӧ Оланпасыс вынсялӧ сійӧс официальнӧя йӧзӧдан лунсянь, 1 статьяса 1 пункт да 2 пунктлӧн 1, 3 да 4 пунктувъяс кындзи, кутшӧмъяс вынсялӧны 2022 вося тӧвшӧр тӧлысь 1 лунсянь. 
Коми Республикаса Веськӧдлан котырлы лӧсьӧдны ассьыс  нормативнӧй инӧда актъяссӧ тайӧ Оланпас серти, примитны нормативнӧй инӧда актъяс, кутшӧмъяс могмӧдӧны тайӧ Оланпас збыльмӧдӧмсӧ.



Коми Республикаса Юралысь						 В.В. Уйба

Сыктывкар
2021 вося ӧшым тӧлысь 7 лун

